
	Aalisarneq pillugu siunnersuisooqatigiinnut aamma taaseqataasinnaanatik ataatsimeeqataasartunut 


	Aqutsiveqarfik 47-mi akuersissutinik unitsitsinermik nalilersuineq pillugu tusarniaaneq



Aalisarneq pillugu inatsimmi §10 naapertorlugu aqutsiveqarfimmi 47-mi qaleralinniarnissamut umiatsiaararsortunut akuersissutinik nutaanik tunniussuinerit unitsinneqarnerata nutarterneqarnissaa pillugu Aalisarneq pillugu Siunnersuisoqatigiit tusarniaassummut akissuteqaqqullugit qinnuigineqarput. 

Aalisarnermut, Piniarnermullu Naalakkersuisoqarfik tusarniaanermut akissutinik danskisut kalaallisullu allatanik uunga nassiunneqartunik tigusinissaminut qilanaarpoq apn@nanoq.gl kingusinnerpaamik 19.09-2022.


Upernaviup aqutsiveqarfiani aalajangersimasumik najugaqarlutik qinnuteqartut minillugit aqutsiveqarfimmi 47-mi umiatsiaararsorluni qaleralinniarnissamut akuersissutinik nutaanik tunniussisoqaqqissanngitsoq ulloq 15.11.2019-imi aalajangerneqarpoq. 
Umiatsiaaqqamik aalisartunut nutaanut aalisarsinnaanermut akuersissutit tunniunneqartartut unitsitaanerat januar 2023 tikillugu atuutissaaq, taamaalineranilu aalisartut amerlassusaat naliliiffigeqqinneqarumaarluni. Taamatut nutaamik nalilersuineq isumalluutit tunngavissat umiatsiaaqqallu amerlassusiisa imminnut naapertuutilersimanerannik tunngaveqassaaq. Taamaattoqassappat akuersissutinik unitsitsinermut aalajangiisimaneq nalilersoqqinneqassaaq. Pissutsit killormut sammippata aalajangerneq siunissami ukiumi ataatsimi atuuttassaaq. 
Misissueqqissaarinermi Upernaviup ilanngunneqarnissaa aamma naapertuussimavoq, tassami aqutsiveqarfik 47-mi tamarmi umiatsiaaqqat amerlassusaat isumalluutillu tunngavissaasa akornanni naapertuunnissaat pingaaruteqarmat.
Umiatsiaaqqat amerlassusaat
Takussutissiaq 1-imi aqutsiveqarfinni pingasuusuni taakkunani 2013-imiit 2022-p tungaanut umiatsiaaqqat amerleriarsimanerat takutinneqarput. Taamaattorli 2019-imili Qeqertarsuup Tunuani aamma Uummannami akuersissutinik tunniussisarnerit unitsinneqarmatali (2020-mit atuutilersoq) akuersissutit tunniunneqartut amerlassusaat nikissimanngitsut nalinginnaasumillu ikiliartortut takuneqarsinnaavoq[footnoteRef:1] [1:  Qeqertarsuup Tunua pillugu allakkiaq akuersissutit 2019-imiit 2020-mut ikileriarsimapput, taamaattorli 2021-imi amerleriarsimallutik. Aqutsiveqarfinnili ataasiakkaani kisitsisit sukumiinerusumik misissoraanni Aasianni 2020-miit 2021-mut umiatsiaaqqanut akuersissutit amerlassusaat allanngorujussuarsimapput. Tamanna aqutsiveqarfiup 47-p killeqarfiata kujammut aqutsiveqarfiusimasumit 46-mit aqutsiveqarfik 47-mut nikissimanera ilisimatuussutsikkut siunnersuiffiusumut taamaalilluni aalisartut amerlanerit tassunga nuunneqarlutik kujavaallanneqarneranik pissuteqarpoq. 2020-mi Aasianni umiatsiaaqqanut akuersissutit 36-upput  2021-mili umiatsiaaqqanut akuersissutit 68-inut amerlisimapput, tassa amerleriaat 90 %-iulluni. Tamanna kisitsisinik kukkusumik nassuiaaneruvoq, taakkumi aalisartuunngimmata nutaat taamaallaalli sumiiffimmit sumiiffimmut allamut nuuinnarsimasuullutik. Qeqertarsuup Tunuani illoqarfinni nunaqarfittaannilu umiatsiaaqqanut akuersissutit ikiliallalaarsimanngikkunik amerliallalaarsimapput taamaalillutillu patajaannerusumik ineriartornerulluni. 
Aqutsiveqarfik 47 pillugu allakkiaq: Qalerallit pillugit nalunaarummi § 4, imm. 6, 2) naapertorlugu immikkut ittumik pissutissaqarluni Qeqertarsuup Tunuanut Uummannamulluunniit nuukkaanni, siornatigullu aqutsiveqarfinni allani akuersissutaateqareerluni, taava immikkut ittumik akuerineqarnissaq periarfissaavoq. Tamanna aamma akuersissutit amerlassusiisa 2019-imiilli patajaatsuunerannut sunniuteqarsinnaavoq, aalisartummi aalisarunnaartut amerlassusaat (pensionisiaqalernernik pissuteqarsinnaasunik) aalisartut aqutsiveqarfimmut nutsertut amerlassusaannut naapertuutissammat. Pissutsit marluiit taakku pillugit kisitsisaateqartoqanngilaq. 

] 

Upernavimmut, akuersissutinik unitsitsiviunngitsumi, tunngatillugu akuersissutit amerlassusaat aamma nikippiarsimanngillat, kisiannili umiatsiaaqqanut akuersissutit amerliallalaarsimallutik.
Takussutissiaq 1: Qeqertarsuup Tunuani Uummannamilu 2013-2022-mut aalisarsinnaanermut akuersissutit umiatsiaaqqanut tunniunneqartut amerlassusaat[footnoteRef:2] [2:  LULI-mi periaaseq: ukiut malillugit immikkoortitikkat, suussusaat=GHL, postnr., aqutsiveqarfik: UP/UM/DI, 47-mi umiatsiaaraannarnut akuersissutit.] 

	
	2013
	2014
	2015
	2016
	2017
	2018
	2019
	2020
	2021
	2022*

	Qeqertarsuup Tunua1
	175
	203
	261
	355
	388
	377
	415
	397
	424
	405

	Uummannaq2
	164
	186
	221
	293
	312
	311
	313
	311
	288
	272

	Upernavik3
	210
	230
	260
	380
	393
	373
	405
	417
	410
	407


1postnormut 3950 3951, 3952, 3953, 3955[footnoteRef:3] [3:  Kangaatsiamut nunaqarfittaanullu postnormut Qeqertarsuup Tunuanut ilanngunneqarput. Aqutsiveqarfik aqutsiveqarfiup 47-p kujataata tungaaniippoq kisianni aalisartut amerlanerupput (umiatsiaaqqanut 38-t angullugit amerlassusilinnut akuersissutit) aqutsiveqarfimmi 47-mi, taamaalillutillu Qeqertarsuup Tunuani, akuersissutinik pissarsisimapput. 
] 

2postnormut 3961, 3964
3Postnormu 3962
*ulloq 21/7/2022. 2022-mi akuersissutinik suli tunniussisoqartarpoq taamaattumillu kisitsisit amerleqqissinnaallutik. 

Isumalluutitut tunngavigisat
Takussutissiami 2-mi TAC-inik siunnersuinernit annertunerusoq takuneqarsinnaavoq, tamanna 2013-imiilli taamaassimavoq. Tamatuma saniatigut 2018-imiit 2021-p tungaanut Qeqertarsuup Tunuani siunnersuinerit 38 %-inik aamma Uummannami 23 %-inik siunnersuinerit ikilisimapput. 

Taamaattorli 2023-mut aamma 2024-mut siunnersuinerit 2022-mut sanilliullugit 20 %-inik amerleriarsimapput aamma Uummannamut siunnersuinerit nikissimanngillat. Tamatuma aqutsiveqarfimmut 47-mut, 2018-imiilli siunnersuisarnerit ikiliartorfigisimasaani, nutaamik appartiartuaartoqartoq takutinneqarpoq. 
2019-imiilli qaammammut qaleralittassiissutit nungunneqaraangata aalisarnerup unitsinneqartarnissaa naalakkersuinermik suliaqartunit kissaatigineqarsimanngilaq, taamaattumik piffissap ilaani ukiup sinnerani aalisarneq unissanngippat qaammatinit kingusinnerusunit qaleralittassiissutit allaffissornikkut nuunneqartarsimapput. Taamaalilluni ukiup naanerani qaleralittassiissutinik amigaateqartoqalersarluni. 
Taamaattumik qaleralittassiissutit amerlineqartarput, pisassiissutit nutaatut amerleqqinnerisigut aammalu 2020-mi angallatinit qaleralittassiissutit pisarineqanngitsoortut umiatsiaaqqanut nuunneqarsimallutik.




Takussutissiaq 2: Qeqertarsuup Tunuani, Uummannami Upernavimmilu, 2018-2024-mi, ilisimatuussutsikkut siunnersuinerit aamma TAC-it (tonsinngorlugit)
	[bookmark: _Hlk111533343]
	2018
	2019
	2020
	2021
	2022
	2023
	2024

	Qeqertarsuup Tunua

	Siunnersuineq
	6.400
	5.120
	5.120
	4.346
	4.346
	5.215
	5.215

	TAC
	9.200
	10.5801
	9.3251
	10.5402
	9.100*
	
	

	Uummannaq

	Siunnersuineq
	6.500
	5.800
	5.800
	5.153
	5.153
	5.153
	5.153

	TAC
	9.500
	9.9001
	10.0281
	9.7642
	9.650*
	
	

	Upernavik

	Siunnersuineq
	6.300
	5.330
	5.330
	5.068
	5.058
	6.070
	6.070

	TAC
	9.500
	9.500
	8.457
	9.4981 2 
	9.300*
	
	


1Ukiup ingerlanerani qaleralittassiissutit amerlineqarput. 
2Angallatinut qaleralittassiissutinit nuussinerup kingorna qaleralittassiissutit amerlineqarput
*ulloq 25-07-2022 



Inerniliineq
Naak akuersissutinik tunniussisarnerit unitsinneqarmatali umiatsiaaqqanut akuersissutit amerlassusaat patajaatsumik inissisimagaluartut pisassiissutissatut siunnersuutaarsartut suli ikiliartorput, uffa TAC-it suli amerlaqisut.
Umiatsiaaqqat amerlassusaat aamma isumalluutitut tunngavigisat imminnut naapertuutilersimanngitsutut nalilerneqarpoq, naapertuunnissaammi akuersissutinik unitsitsinermi nalilersueqqinnissamut piumasaqaataammat. Tamanna ingammik ukiuni kingullerni qaleralittassiissutissanik amerliliinissamik pisariaqartitsinermut tunngaveqarpoq. 
Tamannali isumaqanngilaq akuersissutinik unitsitsisimaneq sunniuteqarsimanngitsoq. Soorlu takussutissiaq 1-imi takuneqarsinnaasoq kisitsisit nikippiarsimanngillat, allaat akuersissutinik unitsitsisoqarmalli umiatsiaaqqanut akuersissutit ikiliallassimallutik. 
Siunissami isumalluutitut tunngavigisat umiatsiaaqqallu amerlassusiisa akornanni naapertuuttoqassappat akuersissutinik unitsitsineq suli ukiumik ataatsimik atuuttariaqarpoq, tamatuma kingorna nalilersugassanngorlugu saqqummiunneqaqqissaaq. Tamatuma saniatigut akuersissutinik unitsitsinerup aalajangiusimanissaa nalilersorneqassaaq, aamma aalisarneq pillugu nutaamik inatsisissamik suliaqarneq eqqarsaatigalugu.
Taamaattumik Upernavimmi akuersissutinik aamma taamatut unitsitsisoqarnissaa kaammattuutigineqarpoq, taavanimi aamma isumalluutitut tunngavissanut sanilliullugit umiatsiaaqqat amerlavallaarmata, tamannalu ukiuni kingullerni qaleralittassiissutissanik amerliliisoqartariaqarsimaneratigut takuneqarsinnaavoq. Siunnersuisarnerni kisitsisit qanillattorniaraanni aalisarnermi umiatsiaaqqat suli ikililertariaqarnerannik isumaqarpoq. Tamatuma saniatigut aalisarneq pillugu inatsimmik nutaamik suliaqarneq aamma eqqarsaatigalugu maannakkut umiatsiaaqqat amerlilerneqartariaqanngillat.
2023-mi Qeqertarsuup Tunuani aamma Uummannami akuersissutinik unitsitsisoqarnerata sivitsorneqarnissaa aammalu 2023-mi taamatut Upernavimmi akuersissutinik unitsitsisoqassasoq Aalisarnermut Piniarnermullu Naalakkersuisoqarfimmit siunnersuutigineqarpoq. 

